REZIME RADA


Magistarski rad pod naslovom „Uticaj fisklanog federalizma na stabilizaciju cikličnih kretanja u EU“ kandidata Razić Sanel-a urađen je na 148 stranica osnovnog teksta ilustriranog sa 9 tabela, te 4 grafikona, te 130 fusnotirane literaturne reference. Pri tome je potrebno naglasiti da se radi o referencama novijih datuma izdavanja. Pored uvoda, zaključka i korištene literature, magistarski rad je strukturiran iz tri poglavlja i sadrži 4 slikovita i 9 tabelarnih prikaza. 


U radu se polazi od činjenice da fiskalni odnosi između više razina vlasti, predmet su mnogih istraživanja i znanstveno-stručnih rasprava posljednjih nekoliko godina te da optimalna raspodjela i izvršenje (fiskalnih) funkcija vodi ka bržem i efikasnijem ekonomskom razvoju. U radu je postavljenja sljedeća naučna hipoteza: zbog heterogenosti stabilizacijskih ciljeva pojedinih zemalja članica Europske unije, fiskalni federalizam je stabilizirajući faktor cikličnih kretanja u EU.


Uvažavajući prethodno definisani predmet istraživanja i istraživačku hipotezu, kandidat je istraživao dostignuti stepen fiskalne decentralizacije i fiskalne harmonizacije u EU, te u kojoj je mjeri on u skladu s teorijom fiskalnog federalizma. Okosnicu istraživanja činile je razmatranje mogućnosti ostvarivanja tri osnovne Musgraveove  funkcije javnih financija (proračunske politike): alokacijske, redistribucijske i stabilizacijske.

U teorijskom smislu doprinos provedenog istraživanja se ogleda u sljedećem: (1) Postavci optimalnog stepena fiskalne decentralizacije određene složene zajednice, optimalne veličinu određene lokalne zajednice i koje funkcije dodijeliti nižim razinama vlasti radi što efikasnije ponude javnih dobara i usluga, (2) Spoznaji mnoštva novih pojmova, koncepata i postupaka koje je afirmisala savremena literatura,  (3) Identifikaciji i sistematizaciji postojećih pitanja iz domena teorije fiskalnog federalizma. (4)  Ocjeni trenutnog stupnja fiskalne decentralizacije. (5) Prijedlozima koji se odnose kakva bi podjela fiskalnih funkcija trebala biti po pojedinim razinama vlasti i dr. Tako dobijeni  rezultati istraživanja primjenjivi su za:

· definiranje pojma fiskalnog federalizma;

· analizu osnovnih karakteristika centraliziranih i decentraliziranih sistema;

· utvrđivanje specifičnosti fiskalnog federalizma i finansijskih transfera; 

· utvrđivanje posljedica fiskalne politike kao stabilizatora cikličnih kretanja u EU;

· definiranje primjene fiskalnih instrumenata u cilju obezbjeđenja funk. javnih finansija;

Uvazavajuci navedene konstatcije provedeno istrazivanje ima vrijednosti i vrlo značajne mogućnosti za primjenu na kratkoročnim, srednjoročnim i dugoročnim praktičnim pitanjima interpretirane problematike te doprinjos elaboriranju i razumijevanju posljedica sve opsteg uticaja fiskalnog federalizma.
Ključne riječi: fiskalni federalizam, fiskalna harmonizacija, alokacija, redistribucija, stabilizacija.

